Starfsemi sjúkrahúsa á suðvesturhorni landsins 

sumarið 2008
Sjúkrahúsin á suðvesturhorni landsins, þ.e. Heilbrigðisstofnun Suðurlands, Heilbrigðisstofnun Suðurnesja, Landspítali, Sjúkrahúsið og heilsugæslan á Akranesi og St. Jósefsspítali – Sólvangur, hafa yfirfarið og samræmt sumarstarfsemi sína sbr. samninga sem undirritaðir voru í janúar sl.  Ákveðið hefur verið að draga úr skipulögðum skurðaðgerðum yfir sumartímann. Allri bráðaþjónustu verður sinnt og í heild verður meiri þjónusta í boði en undanfarin sumur, sérstaklega í öldrunar- og endurhæfingarþjónustu. Má í þessu sambandi benda á aukna starfsemi á Landakoti og starfsemi nýrrar öldunardeildar á Heilbrigðisstofnun Suðurlands á Selfossi
Skurðstofur
Starfsemi skurðstofa verður eins og hér segir:

· Á Landspítalanum er 21 skurðstofa. Verða 15 skurðstofur opnar í hálfan mánuð í júní og hálfan mánuð í ágúst. Tólf skurðstofur verðar opnar frá 23. júní til 17. ágúst. Öllum bráðaaðgerðum verður sinnt og valaðgerðum eftir atvikum og þörfum. 

· Á Heilbrigðisstofnun Suðurlands verður skurðstofu lokað í 7 vikur, frá 23. júní - 11. ágúst, og dregið úr skurðaðgerðum aðrar vikur sumarsins. 

· Á Heilbrigðisstofnun Suðurnesja verður skurðstofum lokað í rúmar 6 vikur, frá 30. júní - 14. ágúst.

· Ein skurðstofa verður opin allt sumarið á Sjúkrahúsinu og heilsugæslunni á Akranesi í stað tveggja yfir vetrarmánuðina. Dregið verður úr liðskiptaaðgerðum, en þær verða gerðar annan hvern mánudag og aðrar skurðaðgerðir eftir því sem legurými leyfir.

· Skurðstofur og handlækningadeild á St. Jósefsspítala verða lokaðar frá 7. júlí - 25. ágúst.

Fæðingar

Fæðingadeildir eru á öllum stöðunum nema á St. Jósefsspítala. Þær verða opnar í sumar en fæðingum fækkar á Heilbrigðisstofnun Suðurlands og Heilbrigðisstofnun Suðurnesja á þeim tíma sem skurðstofur verða lokaðar vegna skorts á skurðstofuaðgengi, en sængurlegurými verða opin. 
